
PREZENZA LI TITKELLEM

Skont il-Vangelu, f’Kafarnahum kien hemm soc¢jeta marida. Il-mard fiziku kien imzewweg
ma’ mard spiritwali tant li lil Gest hadulu quddiemu kemm il-morda u kemm lil dawk
mahkuma mix-xitan (ara Mk 1:29-39). U dan minkejja li kienet soc¢jeta religjuza.

[I-hajja ta’ din il-belt kienet iddur mas-sinagoga, mat-Tempju (jew, biex niftehmu, mal-
kappella!). Fil-fatt, San Mark jghid li kien “filghaxija... fi nzul ix-xemx” li hadu lill-morda
quddiem Gesu. Il-Lhud tharrku filghaxija ghax dakinhar kien is-Shabbat, u ghalhekk kien
ipprojbit ghalihom li jaghmlu xi attivita matul dan il-jum gaddis. Kellhom hafna regolamenti
biex letteralment ikun spi¢¢a x-Shabbat, u ressqu lill-morda quddiem Gesti — hekk ammettew
li kienu morda!

Imma dan l-episodju jikxef ukoll 1i din il-gemgha religjuza kienet tilfet il-kapacita li tfejjaq.
Il-poplu ta’ Alla kien imzejjen b’diversi doni, anki bil-qawwa li jfejjaq. Fl-istorja tal-poplu I-
maghzul niltaqghu ma’ diversi persuni li kellhom il-karizma li jfejqu; imma mal-medda tas-
snin din il-qawwa li jaghmlu I-mirakli ghebet. Baqghet il-qoxra religjuza, imma tilfu r-ruh.

Dan kollu napplikah ghall-gemgha religjuza taghna. Ahna, hazin jew tajjeb, ghadna
nosservaw il-jum tax-Shabbat (il-Hadd), ghadna ningabru fis-sinagoga taghna (il-knisja) biex
nisimghu 1-Kelma (anki jekk tghaddi minn fuq rasna), nosservaw certi regolamenti li
ngisuhom sagri, tant li min jonqos minnhom inqgisuh bhala misfit fil-komunita... Minkejja
dan kollu, il-mard spiritwali u morali taghna qed joktor gmielu. Hemm hafna
kontradizzjonijiet f’din il-gemgha religjuza. Insemmi fatt wiehed biss: donnu f’din is-so¢jeta
religjuza li tedha bil-festi u c-¢elebrazzjonijiet religjuzi bl-iskuza li naghtu xoghol lill-
immigranti li hawn fostna, b’mod sistematiku ged tinholog ghamla ta’ skjavitu u dan bil-
koperazzjoni ta’ min suppost ghandu jghasses biex dawn il-hwejjeg ma jsirux.

F’dan il-kuntest jidhol Kristu, li joffri I-fejgan mill-mard. Xhin gie biex ifejjag, huwa ma
jaghmel ebda prietka jew ezortazzjoni, imma kien biss prezenti hdejn il-bniedem kollu
mizerja. Imma billi Gestt huwa 1-Kelma li saret laham, il-prezenza tieghu biss iggib dan il-
fejgan u tigdid. Il-prezenza tieghu taghmel prezenti 1-Kelma li ghandha gqawwa fejjieda li
tgajjem lil min qed imut, issahhar il-belt tal-bnedmin. Min jaf kemm nithabtu biex nigbru lill-
adolexxenti u z-zghazagh, min jaf kemm noholmu attivitajiet pastorali... Hawnhekk ghandna
I-Kelma inkarnata, il-Kelma meghjuxa, il-Kelma li ma tistmerrx tkun hdejn l-iskart tas-
ghalkemm fil-jum tas-Shabbat ma kienx permess lanqgas li wiehed jaghmel zjara lil marid,
Gesl jagixxi. Mhux skjav tar-regoli. Ghalih il-marid jigi gabel ir-regola. Quddiem il-
bzonnijiet tal-bniedem, hafna mill-iscaffolding religjuz taghna jizzarma.

Inhoss li bhala Knisja rridu noqoghdu ferm attenti li ma nsibux ruhna fl-istess gaghda tal-
Lhud ta’ Zzmien Kristu. Mhux bizzejjed li hajjitna tkun iddur mas-sagristija u r-ritwali vojta, li
I-Kelma ta’ Alla nidrawha tant li nahsbu li ma ghandha xejn gdid ghalina u hekk issir biss
hoss fil-bahh. Imma hemm bzZonn li 1-Kelma tinkarna fl-istorja ta’ kull wiehed u wahda



minna. Huwa dan il-mod gdid tal-Kelma li tinbidel f’esperjenza u xhieda li jistghu jgibu 1-
bidla u jganqglu l-kurzita u l-interess fl-ohrajn, anki fiz-zghazagh.

F’Turin, Don Bosco sab ruhu f’socjeta li kienet tixbah lil dik ta’ Kafarnahum minhabba I-
mard li kien hemm. Huwa ma stmerrx lill-morda, ma bezax li jikkalunnjawh, ma trazzanx
mill-kritika, ma ntrabatx mar-regoli. Don Bosco halla 1-Kelma tinzel fih, u ta’ sac¢erdot denn
u mimli passjoni ghall-bniedem, bhal Kristu huwa fittex li jkun grib iz-zghazagh dghajfin. 1z-
zghazagh ingibdu lejh mhux ghax kellu kwalitajiet organizzattivi jew xi kapacitajiet
superjuri, imma ghax lemhu fih sacerdot li jhobb lil Gesl.

II-Vangelu tal-lum inhoss li fih dettall li jista’ jorjentana fil-hidma pastorali taghna: din il-
Kelma li tfejjaq la giet imlissna fis-sinagoga u angas ma kienet operattiva f’dan il-post sagru.
Ghall-kuntrarju, il-Kelma hadmet fid-dar ta’ Pietru! San Mark jghid li Gesl u d-dixxipli
tieghu hargu mis-sinagoga u baqghu sejrin ghand Xmun u Indri. Hawnhekk sehhet
tranzizzjoni importanti: Kristu hareg minn post sagru u mar f’dar ta’ familja — huwa mar fejn
jghammar il-bniedem, fejn tizvolgi ruhha l-istorja hafna drabi kkumplikata tal-bniedem.

Dan ix-xift fil-pastorali nehtiguh ahna llum. Ahna nahsbu li I-azzjoni pastorali taghna tibda u
tintemm fil-kappella. Mhux li 1-kappella ma ghandhiex postha, imma jekk irridu naghmlu
esperjenza tal-Kelma li ssebbah u tgajjem, ma nikkuntentawx irwiehna b’dak li jigri fil-
kappella, imma jrid ikollna l-kuragg li mmorru f’dawk l-ambjenti fejn il-bnedmin jghixu I-
hajja normali taghhom. Niftakru li fl-ewwel sekli, meta I-Insara ma kellhomx il-liberta li
jiccelebraw it-twemmin taghhom fil-pubbliku, kollox kien isir fid-dar, tant li I-familja kienet
tissejjah “knisja tad-dar”. Ahna hemm bzonn nikkonvincu ruhna li 1-azzjoni tal-grazzja tista’
ssir ukoll fid-djar taghna. Il-familja hija I-ewwel agent li tittrasmetti I-fidi lill-membri taghha
stess. Hija hasra li 1-hajja spiritwali taghna strutturajniha f’ compartments. Fil-fatt, hemm min
jissodisfa ruhu bit-tliet kwarti tal-quddiesa tal-Hadd (meta ma jkunx hemm ukoll min jahrat
il-quddiesa f’nofsiegha!), imbaghad ihossu square ma’ Alla! B’din ix-xorta ta’ spiritwalita
ma tantx nistghu mmorru ’l boghod.

Fis-sistema ta’ San Gwann Bosco, il-kappella ghandha l-importanza taghha; imma dan is-
sacerdot fehem ukoll kemm kienet mehtiega 1-pastorali tat-triq. Huwa holoq ambjenti sekulari
(bhalma kienu I-hwienet tax-xoghol u l-iskejjel) fejn bl-ghajnuna ta’ pedagogija umana u
Kristjana, b’ghan preventiv u inklussiv, huwa sieheb tfal gejjin minn Zoni popolari u tal-
periferija, edukahom u ghallimhom xi sengha. Hekk kif ghamel Kristu mal-kunjata ta’ Pietru,
huwa kien jagbad iz-zghazagh minn idejhom, qajjimhom minn dawk is-sitwazzjonijiet koroh,
biex imbaghad huma setghu jservu.

Gheziez huti, din ir-riflessjoni hija eku ta’ dak li nebbhitni I-Kelma ta’ Alla llum; ma
nistaghgibx li anki intom, jekk taghmlu wisa’ ghall-Kelma fikom, ikollkom xi haga x’tghidu
lili ghall-gid tal-Knisja Ilum. Jekk insibu post ghall-Kelma ta’ Alla fil-hajja personali u
komunitarja taghna, ahna mhux biss infiqu mill-mard taghna, imma fuq kollox ikollna hila li
nghinu ohrajn ifiqu.



